
				এই পাতাটির মুদ্রণ সংশোধন করা প্রয়োজন। 
De ভারতবর্ষ ।
গ্ৰহণ প্ৰথা বিদ্যমান ছিল। সেখানে “দেউলিয়া” বিধির উল্লেখ দেখি। তদনুসারে, দেউলিয়া তঁহার আয়ের ও ঋণের তালিকা দাখিল করিতেন । সাধারণ্যে সে তালিকা প্রচায়িত হইত। পরে বিচারে তিনি দেউলিয়া সাব্যস্ত হইতেন।
ব্যাঙ্কের মধ্যস্থতায় বাণিজ্য ।
প্রাচীন ভারতের যৌখ-বাণিজ্যবিধি এতৎপ্রসঙ্গে সবিশেষ উল্লেখযোগ্য। এখন যেমন ব্যাঙ্কের মধ্যস্থতায় বৈদেশিক বাণিজ্যে আদান-প্ৰদান চলে ; ব্যাঙ্ক যেমন চালান রাখিয়া টাকা ধার দেয় এবং আপন গুদামে মাল তুলিয়া তাহা হইতে টাকা আদায় করে অর্থাৎ মাল বন্ধক বা জামিন স্বরূপ গ্ৰহণ করিয়া মূল্যের অনুপাতে অর্থ সরবরাহ কবে ;-তখনকার বৈদেশিক বাণিজ্যেও সেই ভাবেই অর্থ সরবরাহ হইত। অপিচ বণিক সঙ্ঘের মধ্যবৰ্ত্তিতায় বৈদেশিক বাণিজ্য সংবাহিত হইত, “পোরিপ্লাসেই’ তাহা দেখিতে পাই ।
贵
उद्ध(उद्ध *दgश्'ि ।
নাসিকের দ্বাদশ সংখ্যক গুহালিপিতে একটী বণিক-সমবায়েব পরিচয় পাই। সম্রাট নাহাপানের জামাত উষবদত্ত বৌদ্ধসংঘের নামে এই গুহা উৎসর্গ করিয়াছিলেন। গুহার ও ভিক্ষুদিগের ভরণপোষণের জন্য তিনি তিন সহস্ৰ কাৰ্যাপণ দান করেন।
লিপির বর্ণনায় প্রকাশ-উক্ত তিন সহস্ৰ কাৰ্ষাপণের মধ্যে দুই সহস্ৰ কাৰ্যাপণ তিনি গোবৰ্দ্ধনের বণিক সঙ্ঘের নিকট গচ্ছিত রাখিয়াছিলেন। সঙ্ঘ সেই গচ্ছিত অর্থে শতকরা মাসিক ‘এক প্রতিক’ হিসাবে সুন্দ দিতেন। সেই সুদের টাকা হইতে ভিক্ষুগণের পরিচ্ছদাদি সরবরাহ হইত। অবশিষ্ট এক সহস্ৰ কাৰ্যাপণ, তত্ত্ববায় সমবায়ে সংবক্ষিত হইয়াছিল। তত্ত্ববায় সমবায় ঐ সহস্ৰ কাৰ্যাপণে শতকরা মাসিক তিন-চতুর্থাংশ ‘প্রতিক’ সুন্দ দিতেন। ভিক্ষুগণের অন্যান্য খরচা সেই সুদ হইতে নিৰ্বাহিত হইত। *
নাসিকের পঞ্চদশ সংখ্যক গুহা লিপিতে আর এক চিত্ৰ প্ৰকটিত । লিপিতে প্ৰকাশ,- ত্রিরশ্মি-পৰ্বতের গুহায় যে সকল ভিক্ষু অবস্থান ২ করেন, জাতিধৰ্ম্ম-নির্বিশেষে তঁহাদের চিকিৎসাদির ব্যবস্থার জন্য স্থায়ী ভাবে গোবৰ্দ্ধনের ‘কুলরিক (কুম্ভকার) সমবায়ে” অর্থ গচ্ছিত রাখা হয় ।
‘কুলরিক”, সমবায়ে এক সহস্র এবং ‘ওদয়ন্ত্রিক’ সমবায়ে দুই সহস্ৰ কাষপণ • গচ্ছিত (আমানত) ছিল। এইরূপ, পথিপার্শ্বে বৃক্ষরোপণের এবং অন্যান্য জনহিতকর অনুষ্ঠানের জন্য অর্থাদি গচ্ছিত রাখার বহু নিদর্শন দেখিতে পাই। 鲁
কেবল অর্থাদি দ্বান নহে ; ভুমি দান, রাজস্ব দান প্রভৃতির নানা দৃষ্টান্তও গুহালিপিসমূহে উল্লিখিত আছে। এই বিধি-ব্যবস্থা যে শ্রেষ্ঠ রাজনীতির এবং দুরদর্শিতার পরিচায়ক, তদ্বিষয়ে সন্দেহ নাই। "
ägraphica inda Vol, vili.p, 82, Beibler-Birgelis, Arphafological Survey of Western India, vol, Iv,

